
. Abstrak

Petsa ng Pagsumite:

Hunyo 24, 2026 Sa patuloy na pag-usbong ng Artificial Intelligence (AI), nagiging
mahalaga ang papel nito sa edukasyon, partikular sa pagpapahusay

Petsa ng Pagtanggap: ng literasiya at kasanayan sa akademikong pagsulat ng mga mag-

Hunyo 24, 2026 aaral. Layunin ng pag-aaral na ito na matukoy ang epekto ng
integrasyon ng Artificial Intelligence sa literasiya sa Meta-Artificial

Petsa ng Paglathala: Intelligence at kasanayan sa akademikong pagsulat ng mga mag-

Hunyo 24, 2026 aaral ng Senyor Hayskul, gayundin ang pagkakaiba ng kanilang antas
bago at pagkatapos ng interbensyon at sa pagitan ng kontrolado at

DOL eksperimental na grupo. Ang respondente ng pananaliksik na ito ay

10.5281/zen0d0.20829071 mga mag-aaral ng Grade 11 ng Ramon Magsaysay Memorial

Colleges Marbel, Inc. — Senyor Hayskul (RMMC-MI SHS),
Koronadal City, South Cotabato. Gumamit ang pag-aaral ng quasi-experimental research design na may
kontrolado at eksperimental na grupo. Ang mga respondente ay sumailalim sa paunang pagsulat at
pangwakas na pagsulat upang masukat ang kanilang pag-unlad. Gumamit ng Meta-Artificial Intelligence
Literacy Scale, rubrik sa akademikong pagsulat, at similarity index tool bilang pangunahing instrumento sa
pangangalap ng datos. Sa pagsusuri ng datos, ginamit ang mean, standard deviation, t-test, at Analysis of
Covariance (ANCOVA). Batay sa resulta, may makabuluhang pagtaas ng kanilang kasanayan matapos ang
interbensyon. Sa kabuuan, napatunayan na epektibo ang integrasyon ng Artificial Intelligence sa pagtuturo
upang mapahusay ang literasiya at akademikong kasanayan ng mga mag-aaral. Iminumungkahi ang patuloy
na paggamit at pag-aaral sa Artificial Intelligence bilang makabagong estratehiya sa edukasyon.

Mga Susing Salita: Artificial Intelligence (Al), Al literacy, Meta-Artificial Intelligence literacy,
akademikong pagsulat, quasi-experimental research, t-test, ANCOVA, integrasyon ng teknolohiya sa
edukasyon, kasanayang pang-akademiko

INTRODUKSIYON

Sa mabilis na pag-unlad ng teknolohiya sa ika-21 siglo, ang Artificial Intelligence (Al) ay naging
isang makapangyarihang kasangkapan na nagbabago sa paraan ng pagtuturo at pagkatuto. Ayon kina Ng et
al., (2021), ang Artificial Intelligence ay tumutukoy sa mga sistemang pangkompyuter na may kakayahang
magsagawa ng mga gawaing karaniwang nangangailangan ng katalinuhang pantao, tulad ng pagkatuto,
pag-aanalisa, pagdedesisyon, at pagpoproseso ng wika. Isa sa larangang higit na naapektuhan ay ang
akademikong pagsulat, kung saan ang mga mag-aaral ay madalas umaasa sa mga too! tulad ng ChatGPT,
Grammarly, at Quillbot upang mapadali ang gawaing pang-akademiko. Ito ay nagdulot ng mas mabilis na
proseso ng pagsulat, subalit kalakip nito ang mga hamon sa pagpapanatili ng orihinalidad, etika, at
integridad ng mga akademikong output.

Sa pandaigdigang konteksto, ilang pag-aaral ang nagsuri sa pananaw ng mga mag-aaral sa paggamit
ng ChatGPT sa akademikong pagsulat. Ipinakita nina Song at Song (2023) ang paggamit ng A/-assisted
instruction ay nagpapahusay sa organisasyon, gramatika, at bokabularyo ng mga mag-aaral, bagaman may
pangamba sa sobrang pag-asa rito. Natuklasan nina Bibi at Atta (2024) na positibo ang pananaw ng mga
mag-aaral sa ChatGPT bilang epektibong kasangkapan, ngunit may pagdududa sa pagiging
mapagkakatiwalaan ng nilalaman. Samantala, natuklasan nina Crompton & Burke (2023) na kapaki-
pakinabang ang ChatGPT sa pormal na pagsusulat, habang sa Indonesia, nag-ulat sina Holmes et al. (2019)
na nakatutulong ang mga Artificial Intelligence tools sa pagpaplano ng pananaliksik at pagsusuri ng
grammar, bagaman may agam-agam sa pagkamalikhain at etikal na paggamit.

Sa Pilipinas, dumarami na rin ang paggamit ng artificial intelligence sa mga gawaing pang-
akademiko. Ayon kina Graham et al. (2020), nakaaapekto sa pagganap ng mga mag-aaral sa teknikal na
pagsulat ang kaalaman sa wika, kasanayan sa pagsusulat at paggamit ng mga digital na kasangkapan tulad
ng artificial intelligence. Inilahad naman ni Hattie (2017) na ang paggamit ng artificial intelligence-based
tools ay nakapagpapataas ng motibasyon at akademikong pagganap ng mga mag-aaral. Dagdag pa, ang
artificial intelligence ay mabisang katuwang sa pagkatuto kung gagamitin nang may tamang patnubay at
layunin.

Sa Ramon Magsaysay Memorial Colleges Marbel, Inc. Senyor HayskulRMMC — MI SHS),
dumarami ang mga mag-aaral na gumagamit ng artificial intelligence writing tools upang mapadali ang
paggawa ng akademikong sulatin at mapahusay ang balarila at mga ideya. Gayunpaman, hamon para sa
mga guro at administrador ang pagtitiyak na ang paggamit nito ay etikal at hindi nakasasagasa sa
orihinalidad at integridad ng mga gawa.

Bagaman may ilang pag-aaral sa ibang bansa (tulad nina Song at Song, 2023; Bibi at Atta, 2024;
Ozgelik at Eksi, 2024; Utami et al., 2023; at Malik et al., 2023) na tumalakay sa epekto ng artificial
intelligence sa edukasyon, kakaunti pa ang nakatuon sa antas ng paggamit, pananaw, at etikal na aspekto
ng mga mag-aaral. Sa Pilipinas, ipinakita ng ilang pag-aaral (Calvo at Saldua, 2025; Mallillin, 2024) ang
positibong epekto ng artificial intelligence sa motibasyon at pagganap ng mga mag-aaral.

Gayunpaman, nananatiling limitado ang pananaliksik na nakatuon sa etikal na paggamit ng mga
mag-aaral sa artificial intelligence writing tools, lalo na sa konteksto ng mga mag-aaral sa Senyor Hayskul
ng RMMC-MI. Ang kakulangan ng ganitong pag-aaral ay nag-iiwan ng puwang sa pag-unawa kung paano
ginagamit at pinahahalagahan ng mga mag-aaral ang artificial intelligence sa akademikong pagsulat.

Kaya layunin ng pag-aaral na ito na suriin ang literasiya sa paggamit at pagtuturo ng Artificial
Intelligence at ang kasanayan ng mga mag-aaral sa akademikong pagsulat sa Ramon Magsaysay Memorial
Colleges Marbel, Inc. Senyor Hayskul.

METODOLOHIYA

Disenyo ng Pananaliksik

Ang pag-aaral na ito ay gumamit ng quasi-experimental na disenyo upang masuri ang pagganap sa
akademikong pagsulat ng mga mag-aaral sa Grade 11 ng Ramon Magsaysay Memorial Colleges Marbel,
Inc. — Senyor Hayskul (RMMC-MI SHS) na naglalayong tukuyin ang ugnayang sanhi at bunga sa pagitan
ng mga baryabol sa pamamagitan ng manipulasyon ng malayang baryabol,pagtatalaga ng mga kalahok, at

pagkakaroon ng kontroladong kondisyon itinuturing na pinakamaaasahang metodo sa pagsusuri ng epekto
ng isang baryabol sapagkat nagtataglay ito ng mahigpit na kontrol laban sa mga salik na maaaring magdulot
ng bias (Creswell and Creswell, 2017).. Ayon kay Reichardt (2019), ang quasi-experimental na disenyo ay
kapaki-pakinabang sa pagtukoy ng ugnayang sanhi at bunga sa mga sitwasyong hindi maaaring isagawa
ang random na pagpili ng mga kalahok. Ang disenyo ay magsasangkot ng sistematikong paghahambing sa
pagitan ng dalawang pangkat na eksperimental na isasailalim sa magkaibang uri ng interbensyon, na
magbibigay-daan sa mananaliksik na masuri ang epekto ng bawat uri ng pagtuturo sa kasanayan ng mga
mag-aaral sa pagsulat.

Ang paggamit ng quasi-experimental na disenyo ay itinuring na angkop sapagkat layunin ng pag-
aaral na masuri ang epekto ng paggamit ng artificial intelligence sa akademikong pagsulat sa aktuwal na
kalagayan ng klase, kung saan hindi maaaring isagawa ang random na pagtalaga ng mga kalahok dahil sa
mga konsiderasyong etikal at lohistikal. Sa larangan ng edukasyon, ang ganitong disenyo ay nagbibigay ng
pagkakataon na subukin ang isang interbensyon sa tunay na sitwasyon ng pagkatuto, na may kontrol sa mga
pangunahing salik na maaaring makaapekto sa resulta.Z

Lugar ng Pananaliksik

Ang pag-aaral na ito ay isinagawa sa Ramon Magsaysay Memorial Colleges — Marbel, Inc. —
Senyor Hayskul (RMMC-MI SHS), isang institusyong pang-edukasyon na nagsusulong ng paglinang ng
mataas na antas ng kaalaman at kasanayan ng mga mag-aaral, kabilang ang akademikong pagsulat at
paggamit ng makabagong teknolohiya sa pagkatuto.

Pinili ang lokal na ito dahil sa lumalawak na paggamit ng Artificial Intelligence (Al) sa mga
akademikong gawain ng mga mag-aaral, partikular sa pagsulat ng akademikong teksto. Sa kabila nito, wala
pang pormal o sistematikong pananaliksik sa institusyon na sumusuri sa antas ng literasiya ng mga mag-
aaral sa paggamit ng Artificial Intelligence at kung paano ito nakaapekto sa kasanayan ng akademikong
pagsulat sa Filipino. Dahil dito, nananatiling hindi malinaw kung ang paggamit ng 4/ ay nakatutulong o
nakaaapekto sa kalidad, orihinalidad, at integridad ng mga akademikong sulatin ng mga mag-aaral.

Sa ganitong konteksto, ang RMMC-MI SHS ay nagsisilbing angkop na lugar upang punan ang kakulangan
ng datos at kaalaman hinggil sa literasiya sa Artificial Intelligence at akademikong pagsulat ng mga mag-
aaral. Ang mga resulta ng pag-aaral ay inaasahang makapagbibigay ng paunang batayang empirikal na
maaaring magsilbing sanggunian sa pagpaplano ng mga estratehiya sa pagtuturo, pagbuo ng mga patnubay
sa responsableng paggamit ng artificial intelligence, at pagpapahusay ng akademikong pagsulat sa loob ng
institusyon

Sampling Teknik

Ang pag-aaral na ito ay ginamitan ng Total Enumeration, isang estratehiya kung saan lahat ng
miyembro ng populasyon ay isinasaalang-alang bilang kalahok, sa halip na pumili lamang ng sample
(Creswell & Creswell, 2017). Ang pamamaraang ito ay karaniwang ginagamit kapag kaunti at madaling
kontrolin upang masiguradong bawat indibidwal ay maobserbahan at masukat ang kontribusyon (Sekaran
& Bougie, 2016).

Ang Total Enumeration ay angkop sa pag-aaral na ito dahil sa kabuuang populasyon ng 65 mag-
aaral mula sa dalawang seksyon (Gorgons, 32; Sphinx, 33). Lahat ng mag-aaral na pumasa sa pamantayan

ng pagiging aktibo, regular na pagdalo, at informed consent ay isinama, at nahati sa eksperimental na
pangkat na tinuruan gamit ang artificial intelligence-assisted writing at kontroladong pangkat na tinuruan
gamit ang nakagawiang pamamaraan. Ayon kina Makwana et al. (2023), ang Total Enumeration ay
nagbibigay-daan sa mas kontrolado at tumpak na pagsusuri ng epekto ng interbensyon, na nagreresulta sa
mas mataas na kredibilidad ng mga natuklasan.

Talahanayan 1
Respondente ng Pananaliksik

Seksyon Lalaki Babae Kabuuan
Grade 11 -Gorgons 10 22 32
Grade 11 -Sphinx 13 20 33
Kabuuan 23 42 65

PAGLALAHAD, ANALISIS AT INTERPRETASYON NG MGA DATOS

Antas ng Literasiya sa Meta-Artificial Intelligence ng mga Mag-aaral Bago at Pagkatapos ng
Pagtuturo

Sa bahaging ito, inilahad ang antas ng literasiya sa Meta-Artificial Intelligence ng mga mag-aaral
bago at pagkatapos isagawa ang pagtuturo. Sinusuri rito ang apat na dimensyon: literasiya sa artificial
intelligence, paglikha ng panibagong artificial intelligence, kakayahang pansarili sa artificial intelligence,
at pansariling kompetensi sa artificial intelligence. Layunin nitong matukoy ang panimulang antas ng
kaalaman at kakayahan ng mga mag-aaral sa paggamit ng artificial intelligence bilang batayan ng
pagkatuto at kung may naganap na pagbabago sa kaalaman at kakayahan ng mga mag-aaral matapos
sumailalim sa interbensyon.

Talahanayan 2
Antas ng Literasiya ng Meta-Artificial Intelligence ng mga Mag-aaral Bago at Pagkatapos ng

Pagtuturo
Pamantayan Mean SD Deskripsiyon
Literasiya sa Artificial Intelligence 3.54 0.65 Mataas
Bago at Pagkatapos ng Pagtuturo 4.19 0.38 Mataas
Paglikha ng panibagong Artificial 2.52 1.09 Mababa
Intelligence Bago at Pagkatapos ng 4.01 0.44 Mataas
Pagtuturo
kakayahang pansarili sa Artificial 3.24 0.67 Katamtaman
Intelligence Bago at Pagkatapos ng 4.13 0.52 Mataas
Pagtuturo
Pansariling kompetensi sa Artificial 4.07 0.70 Mataas
Intelligence Bago at Pagkatapos ng 4.17 0.43 Mataas
Pagtuturo
Grand Mean 3.73 0.56 Mataas

Inilahad sa Talahanayan 2, ang antas ng literasiya sa Artificial Intelligence bago at pagkatapos ng
pagtuturo ay may mean score na 3.54 (SD = 0.65) bago ang interbensyon at 4.19 (SD = 0.38) pagkatapos,
na parehong may deskripsiyon na mataas. Sa dimensyong paglikha ng panibagong Artificial Intelligence,
ito ay may mean score na 2.52 (SD = 1.09) bago ang pagtuturo, na may deskripsiyon na mababa, at tumaas
sa 4.01 (SD = 0.44) pagkatapos ng pagtuturo, na may deskripsiyon na mataas. Samantala, ang kakayahang
pansarili sa Artificial Intelligence ay may mean score na 3.24 (SD = 0.67) bago ang pagtuturo na may
deskripsiyon na katamtaman, at umangat sa 4.13 (SD = 0.52) na may deskripsiyon na mataas pagkatapos.
Ang pansariling kompetensi sa Artificial Intelligence naman ay may mean score na 4.07 (SD = 0.70) bago
at 4.17 (SD = 0.43) pagkatapos ng pagtuturo, na parehong mataas. Sa kabuuan, ang grand mean ay 3.73
(SD = 0.56) na may deskripsiyon na mataas.

Ipinapakita ng mga datos na nagkaroon ng malinaw na pagtaas sa lahat ng dimensyon ng Artificial
Intelligence pagkatapos ng isinagawang pagtuturo. Kapansin-pansin ang pinakamalaking pag-angat sa
paglikha ng Artificial Intelligence, mula sa mababa patungong mataas, na nagpapahiwatig ng
makabuluhang pag-unlad sa praktikal na kasanayan ng mga mag-aaral. Gayundin, ang pagtaas sa
kakayahang pansarili ay nagpapakita ng pagtaas ng kumpiyansa ng mga mag-aaral sa paggamit ng artificial
intelligence. Bagama’t mataas na ang pansariling kompetensi bago pa man ang pagtuturo, nanatili itong
mataas at bahagyang tumaas pagkatapos ng interbensyon.

Ipinahihiwatig nito na ang isinagawang pagtuturo ay naging epektibo hindi lamang sa
pagpapalawak ng kaalaman kundi pati sa pagpapaunlad ng kasanayan at kumpiyansa ng mga mag-aaral sa
artificial intelligence. Ang resulta ay umaayon sa Cognitive Load Theory ni Sweller (1988) na nagsasabing
ang maayos na istruktura ng pagtuturo ay nakatutulong sa mas epektibong pagkatuto ng komplikadong
konsepto. Gayundin, sinusuportahan ito ng Self-Regulated Learning Theory ni Zimmerman (1989) na
nagbibigay-diin sa kahalagahan ng kakayahang pansarili sa paglinang ng mas mataas na antas ng pagkatuto.
Dagdag pa rito, pinatutunayan ng mga pag-aaral nina Carolus et al. (2023) at Laupichler et al. (2022) na
ang artificial intelligence literacy ay hindi lamang nakatuon sa kaalaman kundi pati sa praktikal at
metakognitibong kakayahan, na kapwa napaunlad sa resulta ng pag-aaral.

Antas ng Kasanayan sa Paunang Akademikong Pagsulat ng mga Mag-aaral sa Kontrolado at
Eksperimental na Pangkat

Inilarawan sa bahaging ito ang antas ng kasanayan sa paunang akademikong pagsulat ng mga mag-
aaral sa kontrolado at eksperimental na pangkat batay sa limang aspekto: nilalaman, organisasyon,
bokabularyo, paggamit ng wika, at mekaniks. Layunin nitong matukoy ang panimulang kakayahan ng
dalawang pangkat bago ang implementasyon ng interbensyon upang matiyak na nasa magkatulad na antas.

Talahanayan 3
Antas ng Kasanayan sa Pauna at Pangwakas na Akademikong Pagsulat ng mga Mag-aaral sa
Kontrolado at Eksperimental na Pangkat

Pangkat Kontrolado Deskripsiyon Eksperimental Deskripsiyon
Mean SD Mean SD

Nilalaman 17.55 1.48 Katamtaman 17.88 2.11 Katamtaman
18.55 1.34 Mahusay 22.84 2.14 Mahusay

Organisasyon 11.64 134 Mahusay 11.81 1.80 Mahusay
12.64 134 Mahusay 15.66 1.91 Mahusay

Bokabularyo 10.64 134 Mahusay 10.81 1.80 Katamtaman
11.64 134 Mahusay 14.66 1.92 Mahusay
Paggamit ng 12,73 1.26 Mahusay 12.94 2.00 Katamtaman
Wika 13.73 1.26 Katamtaman 17.81 2.13 Mahusay
Mekaniks 2.52 0.51 Katamtaman 2.59 0.56 Mahusay
2.52 0.51 Katamtaman 3.59 0.56 Mahusay

Grand Mean 56.88 5.81 Katamtaman 65.30 8.35 Mahusay
Difference 8.42

Ayon sa Talahanayan 3, ang kontroladong pangkat ay may grand mean na 56.88 (SD = 5.81) na
may deskripsiyon na katamtaman, samantalang ang eksperimental na pangkat ay may grand mean na 65.30
(SD = 8.35) na may deskripsiyon na mahusay. Ang diperensiyang 8.42 ay nagpapakita ng mas mataas na
antas ng pagganap ng eksperimental na pangkat kumpara sa kontrolado. Sa bawat aspekto, ang nilalaman
sa kontrolado ay mula sa mean score na 17.55 (SD = 1.48) na katamtaman tungong mean score na 18.55
(SD = 1.34) na mahusay, habang sa eksperimental ay mula sa mean score na 17.88 (SD = 2.11) na
katamtaman tungong mean score na 22.84 (SD = 2.14) na mahusay. Sa organisasyon, parechong mahusay
ang dalawang pangkat bago at pagkatapos ng pagtuturo, ngunit mas mataas ang mean score 15.66 (SD =
1.91) ng eksperimental kaysa sa mean score 12.64 (SD = 1.24) ng kontrolado.

Sa bokabularyo, ang kontroladong pangkat ay nanatiling mahusay na may mean score na 10.64
(SD = 1.34), samantalang ang eksperimental ay mula sa katamtaman na may mean score na 10.81 (SD =
1.80) tungong mahusay na may mean score na 14.66 (SD = 1.92). Sa paggamit ng wika, ang kontrolado
ay mula sa mahusay na may mean score na 12.73 (SD = 1.26) tungong katamtaman na may mean score na
13.73 (SD = 1.26), habang ang eksperimental ay mula sa katamtaman na may mean score na 12.94 (SD =
2.00) tungong mahusay na may mean score na 17.81 (SD = 2.13). Sa mekaniks, ang kontroladong pangkat
ay nanatiling katamtaman sa mean score na 2.52 (SD = 0.51), samantalang ang eksperimental ay mula sa
mahusay na may mean score na 2.59 (SD = 0.56) tungong mahusay na may mean score na 3.59 (SD = 0.56)
may mas mataas na pag-angat.

Ipinapakita ng mga datos na mas malinaw at mas mataas ang pag-unlad ng eksperimental na
pangkat sa halos lahat ng aspekto ng pagsulat kumpara sa kontrolado. Ipinahihiwatig nito na ang
isinagawang interbensyon ay naging epektibo sa pagpapahusay ng kasanayan sa pagsulat, lalo na sa
nilalaman, bokabularyo, paggamit ng wika, at mekaniks. Bagama’t may bahagyang pag-unlad din sa
kontroladong pangkat, hindi ito kasinlaki ng naitala sa eksperimental na pangkat.

Ipinapakita ng resulta na ang sistematikong pagtuturo at interbensyon ay may mahalagang papel sa
paglinang ng kasanayan sa pagsulat. Kaugnay nito, ipinakita nina Graham et al. (2020) na ang malinaw na
instruksyon at tuloy-tuloy na pidbak ay nakatutulong sa pagpapabuti ng pagsulat. Gayundin, binigyang-diin
nina Jacobs et al. (1981) na ang pagsulat ay isang multidimensional na kasanayan na nangangailangan ng
pag-unlad sa nilalaman, organisasyon, bokabularyo, paggamit ng wika, at mekaniks—mga aspektong
kapwa napabuti sa eksperimental na pangkat.

Makabuluhang kaibahan sa Antas ng Literasiya sa Meta-Artificial Intelligence ng mga Mag-aaral sa
Senyor Hayskul Bago at Pagkatapos ng Pagtuturo

Sa bahaging ito ay naglalayong tukuyin kung may makabuluhang kaibahan sa antas ng literasiya
sa Meta-Artificial Intelligence ng mga mag-aaral bago at pagkatapos ng isinagawang pagtuturo. Sinusuri

640


https://dalumat.erio.org.ph/index.php/articles/index
https://dalumat.erio.org.ph/index.php/articles/index
https://dalumat.erio.org.ph/index.php/articles/index
https://dalumat.erio.org.ph/index.php/articles/index
https://dalumat.erio.org.ph/index.php/articles/index
https://dalumat.erio.org.ph/index.php/articles/index

{A Y DALUMAT
DALUMAT Pambansany Hademitiong Yournal sa Pananalibsil at Edubasyon

Bl Tomo 1, Isyu 2 (2026)
ISSN:3116-4692

rito ang apat na dimensyon: literasiya sa artificial intelligence, paglikha ng panibagong artificial
intelligence, kakayahang pansarili sa artificial intelligence, at pansariling kompetensi sa artificial
intelligence.

Kaugnay nito, sinusubok ang null hypothesis na nagsasaad na walang makabuluhang pagkakaiba
sa antas ng literasiya sa Meta-Artificial Intelligence ng mga mag-aaral bago at pagkatapos ng pagtuturo.

Talahanayan 4
Makabuluhang Kaibahan ng Antas ng Literasiya sa Meta- Artificial Intelligence ng mga Mag-aaral sa
Senyor Hayskul Bago at Pagkatapos ng Pagtuturo sa Eksperimental na Pangkat

Indikaytors Mean SD df F p- Deskripsyon
value
Literasiya sa Artificial 3.54 0.65 31 5.455*%*%  <0.0001 May Makabuluhang
Intelligence Bago at 4.19 0.38 Pagkakaiba
Pagkatapos ng Pagtuturo
Paglikha ng panibagong 2.52 1.09 31 7.357**  <0.0001 May Makabuluhang
Artificial  Intelligence 4.01 44 Pagkakaiba
Bago at Pagkatapos ng
Pagtuturo
Kakayahang Pansarili sa 3.24 0.67 31 5.758**  <0.0001  May Makabuluhang
Artificial  Intelligence 4.13 0.52 Pagkakaiba
Bago at Pagkatapos ng
Pagtuturo
Pansariling Kompetensi 4.07 0.70 31 .648 >0.05 Walang Makabuluhang
sa Artificial Intelligence 4.17 0.43 Pagkakaiba
Bago at Pagkatapos ng
Pagtuturo
Grand Mean 3.73 0.56 31 6.74 <0.001 May Makabuluhang
Pagkakaiba

**Significant at the .05 level.

Batay sa Talahanayan 4, ang literasiya sa artificial intelligence ay tumaas mula 3.54 tungo sa 4.19
na may standard deviation na 0.65 at 0.38, F-value na 5.455 at p-value na <0.0001, na nagpapakita ng
makabuluhang pagkakaiba. Gayundin, ang paglikha ng panibagong artificial intelligence ay tumaas mula
2.52 tungo sa 4.01 na may standard deviation na 1.09 at 0.44, F-value na 7.357 at p-value na <0.0001, na
nagpapakita rin ng makabuluhang pagbabago. Sa kakayahang pansarili sa artificial intelligence, ang mean
ay tumaas mula 3.24 tungo sa 4.13 na may standard deviation na 0.67 at 0.52, F-value na 5.758 at p-value
na <0.0001, na nagpapahiwatig ng makabuluhang pagkakaiba. Samantala, ang pansariling kompetensi sa
artificial intelligence ay bahagyang tumaas mula 4.07 tungo sa 4.17 na may standard deviation na 0.70 at
0.43, subalit ang F-value na 0.648 at p-value na >0.05 ay nagpapakita na walang makabuluhang pagkakaiba
sa dimensyong ito sa antas na 0.05. Sa kabuuan, ang grand mean ay 3.73 (SD = 0.56) na may F-value na
6.74 at p-value na <0.001, na nagpapakita ng pangkalahatang makabuluhang pagkakaiba bago at
pagkatapos ng pagtuturo.

Ipinahiwatig ng mga resulta na ang isinagawang interbensyon ay naging epektibo sa pagpapataas
ng literasiya sa artificial intelligence ng mga mag-aaral, partikular sa kaalaman, paglikha, at kakayahang

pansarili. Ang kawalan naman ng makabuluhang pagbabago sa pansariling kompetensi sa artificial
intelligence ay maaaring dulot ng mataas na panimulang antas nito, kaya’t nanatiling matatag ang antas
kahit matapos ang interbensyon. Sa kabuuan, ipinakita ng resulta na ang paggamit ng artificial intelligence
sa pagtuturo ay nakatutulong sa pagpapalalim ng pag-unawa at kasanayan ng mga mag-aaral sa paggamit
ng teknolohiya at aplikasyon nito sa akademikong gawain.

Batay sa kinalabasan ng pagsusuri, ang null hypothesis ay bahagyang tinatanggihan, sapagkat may
makabuluhang pagkakaiba sa tatlong dimensyon—Iiterasiya sa artificial intelligence, paglikha ng
panibagong artificial intelligence, at kakayahang pansarili sa artificial intelligence—habang walang
makabuluhang pagbabago sa pansariling kompetensi sa artificial intelligence.

Ang mga natuklasang ito ay umaayon sa Diffusion of Innovation Theory ni Rogers (1962), na
nagsasaad na ang patuloy na paggamit ng teknolohiya ay nagdudulot ng pagtaas ng kakayahan at
pagtanggap dito. Gayundin, sinusuportahan ito ng Self~Regulated Learning Theory ni Zimmerman (1989),
na nagpapakita na ang mga mag-aaral ay nagiging mas aktibo at responsable sa kanilang pagkatuto sa tulong
ng teknolohiya. Kaugnay nito, ipinakita nina Carolus et al. (2023) na ang literasiya sa Meta-Artificial
Intelligence ay nalilinang sa pamamagitan ng aktibong paggamit at kritikal na pagsusuri ng artificial
intelligence. Dagdag pa rito, binigyang-diin nina Herawati et al. (2024) na ang pagtaas ng literasiya sa
artificial intelligence ay may positibong epekto sa pagganap at kumpiyansa ng mga mag-aaral.

Makabuluhang Kaibahan sa Marka ng Pangwakas na pagsulat sa pagitan ng Kontroladong Pangkat
at Eksperimental na Pangkat kapag kinontrol ang mga Marka sa Paunang Pagsulat

Layunin ng bahaging ito na matukoy kung may naganap na makabuluhang pagbabago sa kasanayan
sa akademikong pagsulat ng mga mag-aaral sa kontrolado at eksperimental na pangkat bago at pagkatapos
ng isinagawang pagtuturo. Sinusuri dito ang kabuuang marka ng kanilang sulatin upang makita ang epekto
ng interbensyon.

Kaugnay nito, sinusubok ang null hypothesis na nagsasaad na walang makabuluhang pagkakaiba
sa kasanayan sa akademikong pagsulat ng mga mag-aaral bago at pagkatapos ng pagtuturo.

Talahanayan 5
Makabuluhang Kaibahan sa Marka ng Pangwakas na pagsulat sa pagitan ng Kontroladong
Pangkat at Eksperimental na Pangkat kapag kinontrol ang mga Marka sa Paunang Pagsulat

Partial

Sum of Mean ) Noncent Observed
Sig. Eta
Squares Square Parameter Power
Squared
3842.798 1 3842.798
gomra“ 70213 .000 535 70.213 1.000
rror 3338.561 61 54.731

Batay sa Talahanayan 5, makikita sa resulta ng Univariate Tests na mayroong makabuluhang epekto
ang pangkat sa pangwakas na pagsulat. Ipinapakita na ang nakuhang F-value ay 70.213 na may katumbas
na p-value na <0.000, sa ilalim ng df = 1, 61. Dahil ang p-value ay mas mababa kaysa sa antas ng kabuluhan

na <0.05, malinaw na nagpapakita ito ng makabuluhang pagkakaiba sa iskor sa pangwakas na pagsulat ng
mga kalahok sa pagitan ng dalawang pangkat.

Ibig sabihin, hindi tinatanggap ang null hypothesis. Samakatwid, may sapat na ebidensya upang
ipahayag na may makabuluhang pagkakaiba sa naging resulta ng pangwakas na pagsulat ng mga kalahok
batay sa kanilang kinabibilangang grupo. Ipinahihiwatig nito na ang naging interbensyon na ginamit sa
eksperimental na grupo ay may mahalagang epekto sa pagganap ng mga mag-aaral kumpara sa
kontroladong grupo.

Dagdag pa rito, ang nabuong partial eta squared na .535 ay nagpapakita ng malaking effect size,
na nangangahulugang 53.5% ng baryasyon sa iskor sa pangwakas na pagsulat ay maaaring maiugnay sa
pagkakaiba ng grupo. Ipinapahiwatig nito na ang epekto ng interbensyon ay hindi lamang estadistikal na
makabuluhan kundi may malakas ding praktikal na implikasyon sa pagkatuto ng mga mag-aaral.

Ang kinalabasang ito ay sinusuportahan ng mga pag-aaral sa literatura. Ayon kay Hattie (2009),
ang mga istratehiyang pagtuturo na may malinaw na interbensyon at pidbak ay may malaking epekto sa
pagtaas ng academic achievement ng mga mag-aaral. Gayundin, binigyang-diin nina Graham et al. (2018)
na ang structured at guided instruction sa pagkatuto, lalo na sa akademikong kasanayan, ay
nakapagpapataas ng kalidad ng output ng mga mag-aaral. Kaugnay nito, ipinakita rin sa pag-aaral nina
Zawacki-Richter et al. (2019) na ang paggamit ng makabagong metodolohiya at teknolohiya sa pagtuturo
ay may positibong epekto sa learning outcomes, lalo na kung ito ay sinusuportahan ng maayos na
pedagogical design.

Sa kabuuan, ang resulta ay nagpapakita na ang eksperimental na grupo ay nakaranas ng mas
makabuluhang pag-unlad sa kanilang pangwakas na pagsulat kumpara sa kontroladong grupo.
Ipinahihiwatig nito na ang interbensyon ay epektibo sa pagpapataas ng akademikong pagganap ng mga
mag-aaral at naaayon sa mga natuklasan sa umiiral na literatura hinggil sa epektibong pagtuturo at
pagkatuto.

Antas ng Similarity Index ng mga Mag-aaral sa Pauna at Panghuling Akademikong Pagsulat

Inilahad sa bahaging ito ang antas ng similarity index ng mga akademikong sulatin ng mga mag-
aaral bago at pagkatapos ng isinagawang pagtuturo. Layunin nitong masukat ang antas ng pagkakatulad ng
mga sulatin sa iba pang sanggunian, gayundin ang kakayahan sa pagpapahayag ng sariling pananalita at
paglikha ng orihinal na ideya. Ang pagsusuring ito ay mahalaga sa konteksto ng etikal na pagsulat at may
pananagutan sa paggamit ng Artificial Intelligence.

Talahanayan 6
Antas ng Similarity Index ng mga Mag-aaral sa Pauna at Panghuling Akademikong Pagsulat

Indikaytors Mean SD Deskripsyon
Pauna 42.75 14.78 Pagkakapareho
Panghuli 17.50 7.40 Paraphrased

Batay sa Talahanayan 6, ang paunang pagsusulat ay may mean na 42.75 (SD = 14.78) na may
deskripsiyong pagkakapareho. Sa kabilang banda, ang panghuling pagsusulat ay may mean na 17.50 (SD

= 7.40) na may deskripsyong paraphrased. Ipinapakita ng mga datos na malaki ang ibinaba ng antas ng
similarity index mula pauna hanggang panghuling pagsusulat.

Ipinahiwatig ng resulta na nagkaroon ng malinaw na pag-unlad sa kakayahan ng mga mag-aaral na
makalikha ng mas orihinal na akademikong sulatin. Ang pagbaba ng similarity index ay nagpapakita na
mas natutuhan nilang iwasan ang direktang pagkopya at mas nagamit ang kasanayan sa paraphrasing. Ibig
sabihin, hindi lamang ginagamit ang artificial intelligence bilang sanggunian, kundi natututuhan din
iproseso at muling ipahayag ang impormasyon sa sariling paraan. Ang ganitong pagbabago ay nagpapakita
ng mas responsableng paggamit ng teknolohiya sa akademikong pagsulat.

Ang mga natuklasang ito ay umaayon sa Constructivist Learning Theory nina Piaget at Vygotsky
na nagsasabing ang pagkatuto ay nagiging mas makabuluhan kapag ang mag-aaral ay aktibong lumilikha
ng sariling kaalaman. Gayundin, sinusuportahan ito ng Self-Regulated Learning Theory ni Zimmerman
(1989), kung saan ang mag-aaral ay natutong pamahalaan ang sariling pagkatuto at paggamit ng mga
kasangkapan tulad ng artificial intelligence.

Kaugnay nito, ipinakita nina Andayani (2017) na ang paggamit ng plagiarism detection tools ay
nakatutulong sa pagtaas ng kamalayan ng mga mag-aaral sa orihinalidad ng kanilang sulatin. Dagdag pa
rito, binigyang-diin ni Santoso (2021) na ang ganitong mga kasangkapan ay mahalaga sa paghubog ng
etikal at responsableng akademikong pagsulat.

Makabuluhang Kaibahan ng Similarity Index sa Pauna at Panghuling Pagsulat ng mga Mag-aaral

Ang bahaging ito ay naglalayong tukuyin kung may makabuluhang kaibahan sa similarity index ng
mga akademikong sulatin ng mga mag-aaral sa pagitan ng pauna at panghuling pagsulat. Sinusuri rito kung
ang pagbabago sa antas ng pagkakatulad ng mga sulatin ay bunga ng isinagawang pagtuturo.

Kaugnay nito, sinusubok ang null hypothesis na nagsasaad na walang makabuluhang pagkakaiba
sa similarity index ng mga akademikong sulatin ng mga mag-aaral sa pauna at panghuling pagsulat.

Talahanayan 7
Makabuluhang Kaibahan ng Similarity Index sa Pauna at Panghuling Pagsulat ng mga Mag-aaral

Indikaytors df t-value p-value Deskripsyon

Paunang 31 16.362** <0.0001 May Makabuluhang Kaibahan
Pagsulat

Panghuling 31 13.368** <0.0001 May Makabuluhang Kaibahan
Pagsulat

**Significant at the .05 level.

Batay sa talahanayan 7, ang paunang pagsulat ay may #-value na 16.362 at p-value na <0.0001,
habang ang panghuling pagsulat ay may #-value na 13.368 at p-value na <0.0001 sa antas na 0.05.
Ipinapakita ng mga p-value na mas mababa sa itinakdang antas ng kahalagahan na may makabuluhang
kaibahan sa similarity index ng mga sulatin.

Ipinahiwatig ng mga resulta na nagkaroon ng makabuluhang pagbabago sa antas ng similarity index
ng mga mag-aaral matapos ang interbensyon. Ang makabuluhang pagbaba ng similarity index ay

nagpapakita na mas naging orihinal ang kanilang mga sulatin at mas napaunlad ang kanilang kakayahan sa
paraphrasing. Ipinapakita rin nito na ang mga mag-aaral ay natutong gamitin ang artificial intelligence
nang mas responsable, hindi bilang direktang pinanggagalingan ng teksto, kundi bilang gabay sa paglinang
ng sariling ideya.

Dahil dito, ang null hypothesis ay tinatanggihan, sapagkat may makabuluhang pagkakaiba sa
similarity index ng mga akademikong sulatin ng mga mag-aaral sa pauna at panghuling pagsulat.

Kaugnay nito, ipinakita nina Andayani (2017) na ang paggamit ng plagiarism detection tools ay
nakatutulong sa pagpapataas ng kamalayan ng mga mag-aaral hinggil sa orihinalidad ng kanilang sulatin.
Dagdag pa rito, binigyang-diin ni Santoso (2021) na ang ganitong mga kasangkapan ay mahalaga sa
paglinang ng etikal at responsableng akademikong pagsulat.

Antas ng Kalididad sa Pagtuturo ng Guro sa Akademikong Pagsulat Gamit ang Instrumento

Inilahad sa bahaging ito ang antas ng kalidad ng pagtuturo ng guro batay sa tatlong mahahalagang
aspekto: kakayahang pampagtuturo, pag-uugali at pagpapahalagang pampaggawa, at pakikilahok at
produktibidad. Layunin nitong masukat kung gaano kaepektibo ang guro sa paghahatid ng aralin, lalo na sa
konteksto ng paggamit ng Artificial Intelligence sa pagtuturo ng akademikong pagsulat.

Talahanayan 8
Antas ng Kalidad ng Pagtuturo ng Guro

Pamantayan Mean SD Deskripsiyon
Kakayahang pampagtuturo 4.71 0.37 Napakahusay
Pag-uugali at  Pagpapahalagang 4.84 0.27 Napakahusay
Pampaggawa

Pakikilahok at produktibidad 4.88 0.14 Napakahusay
Grand Mean 4.81 0.26 Napakahusay

Batay sa talahanayan 8, ang grand mean ng kalidad ng pagtuturo ng guro ay 4.81 (SD = 0.26), lahat
ng ito ay may deskripsyong napakahusay Sa bawat pamantayan, ang kakayahang pampagtuturo ay may
mean na 4.71 (SD = 0.37), ang pag-uugali at pagpapahalagang pampaggawa ay 4.84 (SD = 0.27), at ang
pakikilahok at produktibidad ay may pinakamataas na mean na 4.88 (SD = 0.14).

Nakita sa resulta na napakataas ng kalidad ng pagtuturo ng guro sa lahat ng pamantayan.
Ipinahiwatig nito na ang guro ay may sapat na kakayahan, positibong pag-uugali, at aktibong pakikilahok
sa mga gawaing pampagtuturo. Ang ganitong antas ng pagganap ay mahalaga sa paghubog ng kasanayan
ng mga mag-aaral, lalo na sa paggamit ng artificial intelligence sa akademikong pagsulat. Ipinakita rin nito
na ang guro ay nagsisilbing epektibong tagapamagitan sa pagkatuto, na umaayon sa Constructivist Learning
Theory nina Piaget at Vygotsky kung saan ang guro ay gumaganap bilang tagapagdaloy ng kaalaman.
Gayundin, sinusuportahan ito ng Self-Regulated Learning Theory ni Zimmerman (1989) na nagsasabing
ang gabay ng guro ay mahalaga upang malinang ang kakayahan ng mga mag-aaral sa pamamahala ng
sariling pagkatuto.

Kaugnay nito, ipinakita nina Zou et al. (2025) na ang pedagohikal na kompetens ng guro, kabilang
ang kakayahang gamitin ang teknolohiya, ay may malaking epekto sa pagkatuto ng mga mag-aaral. Dagdag

pa nina Crompton at Burke (2023), ang mataas na antas ng digital at pedagohikal na kompetens ng guro ay
direktang nakatutulong sa akademikong tagumpay ng mga mag-aaral.

KONKLUSYON

Batay sa natuklasan sa pag-aaral na ito ay nabuo ang mga sumusunod na konklusyon.

Ang antas ng literasiya sa Meta-Artificial Intelligence ng mga mag-aaral bago ang pagtuturo ay
nasa katamtamang antas dahil may kakulangan pa sa paglikha ng artificial intelligence at kakayahang
pansarili sa paggamit ng artificial intelligence. Matapos ang isinagawang pagtuturo, ang antas ng literasiya
sa Meta-Artificial Intelligence ay nasa mataas na antas dahil natutuhan na ang literasiya sa artificial
intelligence, paglikha ng artificial intelligence, kakayahang pansarili sa artificial intelligence at pansariling
kompetensiya sa artificial intelligence. Sa paunang kasanayan sa akademikong pagsulat, ang kontrolado at
eksperimental na pangkat ay parehong nasa katamtamang antas na nagpapakita ng parechong katamtaman,
kaya angkop ang dalawang pangkat sa pag-aaral.

Sa pangwakas na pagsusulat, ang eksperimental na pangkat ay nagpakita ng mas mataas na antas
ng kasanayan kumpara sa kontroladong pangkat. Ipinapakita nito na ang paggamit ng artificial intelligence
ay naging epektibong pamamaraan sa pagpapahusay ng akademikong pagsulat, partikular sa organisasyon
ng ideya, bokabularyo, paggamit ng wika, at mekaniks. Ipinahihiwatig nito na ang artificial intelligence ay
maaaring magsilbing suporta sa paglinang ng mas mataas na antas ng kasanayan sa pagsulat.

Sa kasanayan sa akademikong pagsulat, natuklasan na ang eksperimental na grupo ay nakapagtamo
ng higit na mataas na antas ng pagganap kumpara sa kontroladong grupo. Ipinahihiwatig nito na ang
isinagawang interbensyon ay nagkaroon ng makabuluhang epekto sa pagpapahusay ng kasanayan sa
akademikong pagsulat ng mga mag-aaral.

Dahil dito, napatunayan na ang paggamit ng interbensyon na may integrasyon ng Artificial
Intelligence ay epektibo sa pagpapataas ng kakayahan ng mga mag-aaral sa akademikong pagsulat, higit pa
sa karaniwang pamamaraan ng pagtuturo.

Higit parito, ang similarity index ng mga sulatin ng mga mag-aaral ay makabuluhang bumaba mula
sa antas ng pagkakapareho tungo sa paraphrased na antas. Ipinapakita nito na mas naging orihinal ang mga
sulatin at mas napaunlad ang kanilang kakayahan sa paraphrasing at wastong paggamit ng sanggunian.

Natuklasan din na may makabuluhang pagkakaiba sa similarity index sa pagitan ng pauna at
panghuling pagsusulat. Ipinapakita nito na ang interbensyon ay naging epektibo sa paglinang ng
akademikong integridad at responsableng paggamit ng artificial intelligence sa pagsulat.

Nagpapakita naman ng napakahusay na kalidad ng pagtuturo ang guro sa interbensyong pagtuturo
ng artificial intelligence sa pagpapaunlad ng kasanayan sa pagsulat ng mga mag-aaral. Natuklasan din na
may makabuluhang pagkakaiba sa antas ng literasiya sa Meta-Artificial Intelligence bago at pagkatapos ng
pagtuturo na may pagtaas sa dimensyon ng literasiya sa artificial intelligence, paglikha ng panibagong
artificial intelligence, kakayahang pansarili sa artificial intelligence at pansariling kompetensiya sa
artificial intelligence.

Sa kabuuan, ipinapakita ng pag-aaral na ang paggamit ng Artificial Intelligence bilang kagamitang
pampagtuturo ay isang epektibong estratehiya. Napatunayan nitong napapabuti ang literasiya sa artificial
intelligence, napauunlad ang kasanayan sa akademikong pagsulat, at napapataas ang orihinalidad ng mga

sulatin ng mga mag-aaral, kaya’t ito ay maaaring ituring na mahalagang bahagi ng makabagong sistema ng
pagtuturo at pagkatuto.

